
Introducion

Numerosos estudos recentes establecen unha relacion
directa entre as competencias sociais na infancia e o
posterior funcionamento social, académico e
psicoldxico.

A dimension social nos seres humanos é fundamental.
Polo tanto, a educacion debe ter como un dos
obxectivos mais importantes, ¢ xa desde idades
temperas , dotar aos nenos e 4s nenas de recursos e
habilidades para acadar un desenvolvemento social
correcto.

As habilidades sociais proporcionanlles aos nenos e
nenas un medio para dar e recibir recompensas sociais
positivas. De ai que a relacion cos compafieiros e
compafleiras, a aceptacion e a popularidade parecen
xogar un importante papel na socializacion infantil.

¢Que entendemos por habilidades sociais?

Estas son condutas aprendidas para relacionarse entre
as persoas; ou sexa un conxunto de comportamenos
verbais e non verbais que axudan a realizar con éxito
esainteraccion.

Estas supofien iniciativas e respostas efectivas e
apropiadas, e tamén aumentan o reforzamento social.
Son reciprocas por natureza e implican unha
correspondencia efectiva e apropiada.

A sua practica estd influenciada polas caracteristicas
do medio. Asi mesmo, factores tales como a idade,
sexo e estatus do receptor afectan 4 conduta social do
suxeito.

Os déficits e excesos da conduta social poden ser
especificados e obxectivados a fin de intervir.

¢Que aspectos caracterizan as habilidades sociais
nainfancia?

Hai distintos aspectos polos que se caracterizan as
habilidades sociais referidas aos nenos e nenas.

Un ¢ o seu caracter funcionalmente utilitario. Serve
para facilitar as relaciéns coas demais persoas,
conseguir amigos ¢ amigas, para falar e para
colaborar.

Outro ¢ o seu caracter situacional. Desenvolvense
mellor aquelas habilidades que permiten conseguir
cousas en situacions que se dan con maior frecuencia.
Tamén, a situacion interpersoal, xa que non € o
mesmo defender asertivamente os dereitos ante a nai
ou pai, un amigo ou amiga ou un mestre ou mestra.

Po iso, debemos axudarlles aos nenos e nenas a que
aprendan as habilidades que lles son ttiles en
determinadas situacions.

Hai que ter en conta que a competencia social que
implica a posesion de habilidades sociais non é un
trazo da personalidade, sen6n un conxunto de
comportamentos adquiridos.

Cando falamos de nenos e nenas con poucas
habilidades sociais, non nos estamos a referir sé a
nenos e nenas timidas ou retraidas, xa que na base das
stas condutas agresivas existe tamén unha
incapacidade para establecer vinculos sociais
adecuados.

Avaliacion previaaoensino das habilidades sociais
A valoracion das habilidades sociais debe
fundamentarse en diferentes tipos de rexistros e
observacions. Existen distintos procedementos para
identificar estes compofientes. Citamos, entre outros,

- A observacion do modo de comportarse os nenos e
nenas populares e impopulares no grupo.

- Os sociogramas, mediante os cales os nenos e
nenas nomean os comparfieiros e comparfieiras cos
que mais lles gusta estar, cos que lles gusta menos
e mesmo cales consideran como mellores
compafieiros e compafieiras. Posteriormente
observariase o comportamento verbal e non
verbal dos nenos e nenas mais e menos elixidos.

- Adestramento dun grupo de nenas e nenos en
habilidades que o educador ou educadora
considere compofientes da competencia social, e
despois avaliariase o efecto da intervencion.

Compoiientes da competencia social nos nenos e

nenas.

Son varias as condutas verbais e non verbais que se

identifican como compofientes necesarios para

iniciar e manter relacidns sociais gratificantes.

As mais importantes serian:

1. Ossaudos. )

2. Iniciar e manter unha conversa. E bo para cofiecer
xente, contar as cousas que che gustan, saber de
que van as conversacions. Apréndense cousas
novas e interesantes, podese manifestar como nos
sentimos, preguntar dubidas e compartir
experiencias.

Ser quen de percibir se a outra persoa lle interesa
seguir falando contigo.

3. As indicacions sociais como condutas verbais,
normalmente acompafiadas de acercamento
fisico, que o neno utiliza para empezar a
interactuar.

4. Saber dar e recibir cumpridos. Dar significa que o
neno ou nena di algo positivo ou agradable de
alguén. Ademais, quen saben facer cumpridos
sinceros tamén reciben un reforzamento similar.
Recibir con habilidade un cumprido supon
recoflecer que nos gusta e que o apreciamos.

5. Asertividade. Saber dicir “non” de forma
axeitada, xa que as nenas e nenos que
constantemente ceden ante as peticions dos outros
se converten facilmente en “xoguetes” dos outros
e soen sentirse defraudados, frustrados e
resentidos.

6. Pedir axuda. Saber pedir axuda serve para que os
demais saiban o que necesitamos, para resolver
mais facilmente os problemas e conseguir
mellores relacidons cos demais. A xente esta mais
disposta a axudar cando se lle pide algo con
amabilidade.

7. Saber preguntar e responder.

8. Pedir a alguen que deixe de facer algo ou que
cambie un comportamento que nos molesta ou
trastorna.

9. Defender os nosos dereitos.

10. Participar nunha tarefa ou xogo. Tratase de saber
tomar parte nunha tarefa comin que implica
reciprocidade de condutas motoras ou verbais ¢
polo tanto interaccion.

11. Cooperar ou compartir. Pode darse no contexto
dun xogo ou nunha conversacion. Este
compofiente fai referencia especificamente a
saber actuar por quenda, ofrecer axuda,
compartir un xoguetes, acatar as regras de xogo,
etc.

12. Pedirdesculpas.

13. Expresar afecto e recofiecemento a outras
persoas.

14. Cofecer e expresar os sentimentos.

15. Comprender os sentimentos das demais
persoas.

16. Aprender aresponder ao fracaso.

Ensino e aprendizaxe das habilidades sociais nos
nenosenenas

A aprendizaxe das habilidades sociais pode facerse a
nivel de grupo ou de forma individual.

No caso dun alumno ou alumna con falta de recursos
sociais adecuados, deberanse ter en conta as suas
caracteristicas, a stia historia evolutiva e¢ as suas
circunstancias persoais.

Antes de proceder a unha intervencién debemos
descubrir cal pode ser a orixe do problema e cales os
factores derisco.

Unha das ideas basicas consiste en que aprendan
colectivamente a diferenza entre o comportamento
social pasivo, agresivo e asertivo. No primeiro caso o
alumno debe darse de conta de que ¢ un observador
que non se expresa € que permite que outras persoas
manden nela; ademais non soen defender os seus
intereses. Pola contra a asertividade supon deixar que
os demadis saiban o que sintes ¢ pensas dunha forma
que non ofenda pero que te permita expresarte e
defender os propios dereitos dunha forma xusta.

Para favorecer o ensino destas habilidades, poden
utilizarse xogos nos que se expoifian diferentes
situacions sociais relevantes.

Mellorar as habilidades sociais é posible utilizando
unhaserie de estratexias
Unha persoa pode actuar dunha forma inadecuada por
distintos factores:
Non ter aprendida a conduta apropiada.
Sentir ansiedade, o que lle impide responder
dunha forma adecuada.
Falta de motivacion.
Non discriminar adecuadamente as situacions nas
que unha resposta ¢ mais efectiva.
Non estar segura dos seus dereitos.

Para conseguir condutas socialmente adecuadas

tamén podemos trahallar os aspectos seguintes:

- Adestramento en habilidades. Ensinanse as
condutas, practicanse e intégranse no repertorio
do comportamento das nenas e nenos.
Reduciraansiedade.

Reestruturacién cognitiva. Onde os valores e
actitudes poden cambiarse con técnicas de
modificacion da conduta, comprension e logros
condutuais.

Adestramento en solucién de problemas. Ensinase
a recibir e a procesar correctamente os “valores”
de todos os parametros relevantes da situacion,

para xerar respostas potenciais e seleccionar a
mais adecuada.
Existen diferentes procedementos orientados ao
ensino das habilidades sociais
baseados fundamentalmente en dous modelos. un que
considera o problema como unha cuestion de déficit
no cofiecemento de habilidades. Outro, que considera
que o neno ou nena xa dispdn do cofiecemento desas
habilidades pero que experimentan uns estados
emocionais, afectivos ou cognitivos opostos que
interfiren na expresion ou aplicacion das suas
capacidades.

1. A instrucion. Empeza cunha presentacion e
identificacion dunha conduta. Podense poiier
exemplos e logo os nenos e nenas poden buscar os
seus propios exemplos. Desde que entenden dita
conduta, é util discutir entre todos e todas as
razons polas que € bo e apropiado mostrar ese tipo
de conduta.

Con este procedemento apréndese por medio de
preguntas, instrucions, explicacions ou suxestions
verbais.

Considéranse fundamentais na nosa vida, xa que
se aprenden desde moi pequenos.

2. O modelado ou presentacion dun modelo. Pode
realizarse mediante a actuacion do educador ou
educadora ou mediante a exposicion de modelos
simbdlicos (gravados nun dispositivo
electronico).

Os educadores e educadoras poden facer unha
demostracién da conduta seleccionada para o
adestramento.

3. O ensaio. Consiste en que os alumnos e alumnas
practiquen a conduta que queremos que aprendan.
Asi, se estiveron falando de como pedir algo
prestado, de como preguntar algo ou de como

pedir axuda; tratase de que respondan a como
actuarian nunha situacion determinada. Por
exemplo: tes que facer unha tarefa na que precisas
un boligrafo verde e non o tes, unha companeira
ten dous ;que lle dirias?. Segundo contesten os
nenos e nenas, o educador ou educadora ird
ampliando a interaccion mediante suxestions e
preguntas.

4. Oreforzamento. Informando aos alumnos de que
¢ o que fixeron ben. A instrucion, o modelo e a
préctica resultan insuficientes se non van seguidos
dun informe de como realizaron o exercicio e dun

reforzamento positivo dos aspectos valiosos
manifestados por cadaneno e nena.

5. A transferencia. Non se aprendera realmente se
non existe transferencia dese comportamento a
outros contextos e a situacions especificas, de
xeito que os nenos poidan afrontar eficazmente
outras situacions diferentes das utilizadas, pero
que requiran o mesmo tipo de habilidade.

Conclusions

Mellorar as habilidades sociais ¢ importante na
medida en que comporta importantes beneficios
persoais, axuda a afianzar lazos de amizade e
cordialidade, ¢ a evitar malentendidos e conflitos
innecesarios.

Tamén axuda a relacionarse mellor cos demais
persoas.

A ensinanza de habilidades sociais debe incorporarse
tanto a situacions como a persoas diferentes. Sempre
que sexa posible, deberia incluir aos pais, nais,
familiares e compafieiros.




